
GOUVÈNÈ CUOMO ANONSE BAE SYSTEMS AP RETE NAN SOUTHERN TIER, 
POU KONSÈVE PRÈSKE 1 400 DJÒB 

 

Eta a Pral Ofri Pake Prim Ankourajman pou Konpayi ki te Gen Gwo Domaj nan 
 Katastwòf Natirèl la 

 

Jodi a, Gouvènè Andrew M. Cuomo te anonse BAE Systems, yon konpayi defans, sekirite ak 
ayewospasyal global, ap kontinye operasyon li yo nan Southern Tier. Avèk sipò ak asistans Eta 
a, konpayi an ap chanje lokal pou sòti nan bilding li ye a nan Vil Johnson pou ale nan yon lòt 
lokal ki nan rejyon an, kote l ap kenbe 1 350 anplwaye yo nan Southern Tier.  
 

Gouvènè Cuomo di konsa, “Konsèvasyon prèske 1 400 djòb se yon gwo viktwa pou moun 
Southern Tier. Si yo te fòse BAE pou chanje lokal pou sòti nan eta a, sa ta reprezante yon gwo 
pèt pou tout rejyon an. Nou fè pwomès pou ede konpayi tankou BAE ki te afekte anpil nan 
katastwòf natirèl yo pou asire biznis nou yo gen zouti pou kite djòb ki nan New York yo pou 
Nouyòkè yo.” 
 

Dan Gobel, Prezidan, BAE Systems Controls, Inc., di konsa, “Nou gen rekonesans pou Gouvènè 
Cuomo, Gouvènè Cuomo, Gouvènè Adjwen Duffy, ak tout ekip devlopman ekonomik pou jan 
yo te sipòte nou prese-prese apre inondasyon an. Mwayen nou genyen pou redrèsman biznis nou 
nan Southern Tier pa ta posib san patisipasyon Eta a.” 
 

Bilding BAE System ki nan Main Street te pran gwo domaj nan inondasyon ki te fèt apre Siklòn 
Irene nan mwa septanm. Nan moman inondasyon an, ofisyèl BAE rapòte izin nan te inonde avèk 
16 milyon galon dlo. Yo pa t fè yon estimasyon final dega yo, men yo estime dega yo vo anpil 
milyon dola, epitou kèk machin izin nan ki te fèt sou mezi te detwi. Konpayi an te anonse nan 
mwa oktòb la li pa ta retounen nan bilding Vil Johnson nan, epitou li t ap chèche yon nouvo 
bilding ki sou yon distans 35 mil. Si nou pèdi konpayi an nan lokal sa ta reprezante yon gwo 
konsekans pou ekonomi lokal la, pou fanmi yo, pou kominote yo ak pou distri lekòl yo, paske 
BAE reprezante youn nan pi gwo patwon nan zòn nan. 
 

Pou ede BAE, Eta a te rasanble yon pake prim ankourajman $40 milyon dola nan djòb ak nan 
kredi taks ki asosye avèk envestisman sou yon peryòd senkan, annatandan apwobasyon 
lejislasyon an pou pèmèt konpayi ki te afekte anpil nan katastwòf natirèl yo – tankou dènye gwo 
inondasyon ki te fè Southern Tier - resevwa avantaj fiskal ki asosye avèk katastwòf pou konsève 
djòb ki nan Eta New York. 
 

Gouvènè Adjwen Robert Duffy di konsa, “Lè mwen te vizite BAE apre inondasyon ki te fè anpil 
dega yo, mwen te remake kijan BAE te fidèl avèk anplwaye li yo, epitou mwen fyè poutèt Eta 
New York kapab montre kijan li fidèl tou lè li konsève djòb sa yo nan Southern Tier. Efè ki gen 
siksè sa a montre angajman nou pou sipòte konsèvasyon djòb yo ak redrèsman konplè biznis ki 
te domaje akòz inondasyon yo.” 

Senatè Tom Libous di konsa, “Inondasyon sezon lotòn sa a te gen yon gwo konsekans devastatè 
sou kèk nan gwo konpayi Southern Tier yo. Mwen kontan pou travay nan tèt ansanm avèk 
Gouvènè Cuomo pou ofri resous ki nesesè pou pèmèt BAE Systems rete nan Southern Tier, epi 
sa ki enpòtan ankò, pou konsève djòb prèske 1 400 fanmi.” 
 

Manm Asanble Donna A. Lupardo di konsa, “Li enpòtan pou nou kite BAE Systems nan 
Southern Tier pou dirabilite ekonomi rejyon an ak pou devlopman pidevan. Mwen bat bravo pou 
Gouvènè Cuomo ak pou tout patnè ki te vin chita bò tab la pou konsève konpayi sa a ak 1 400 
anplwaye li yo.” 
 

Prezidan ak Direktè Jeneral Empire State Development President ak Manm Komisyon, Kenneth 
Adams di konsa, “Anba kalite dirijan Gouvènè Cuomo ak Gouvènè adjwen Duffy, fabrikan 
enpòtan ak gwo patwon sa a ap rete nan Southern Tier. ESD kontan poutèt li te kapab travay 
avèk konpayi an sou yon pake pou konsèvasyon biznis ki asire l ap kontinye opere avèk efikasite 
nan Eta New York.” 

